
зыкі і песні «Л ёс» Бабіцкага сельскага 
дома культуры Чачэрскага р-на, засл. 
фалькл. ансамбль «Ж уравінка» Слабад- 
скога сельскага дома культуры Лель- 
чыцкага р-на, фалькл.-этнагр. гурт в. 
Скібічы Драгічынскага p-на, фалькл. 
калектывы —  «Знаходка» Тышкавіцка- 
га сельскага дома культуры Іванаўскага 
p-на, «Сінічкі» Івольскага сельскага до
ма культуры Буда-Кашалёўскага р-на, 
дзіцячыя ўзорныя танц. фалькл. гурты 
«Берагіня» Мётчанскай адукацыйна- 
выхаваўчай установы «Ш кола-садок» 
Барысаўскага p-на, «Верабейкі» Лю- 
банскага раённага цэнтра культуры, 
«Рудабельскія зорачкі» СШ  № 3 г. п. 
Акцябрскі, узорныя танц. калектывы 
«Н еж ачкі» Расонскага раённага цэнтра 
пазашкольнай работы, «В ерасок» Ка- 
паткевіцкага гар. дома культуры Пет- 
рыкаўскага p-на і інш.

Самабытныя сцэнічныя пастаноўкі на 
аснове харэаграфічных першакрыніц 
зрабілі бел. харэографы П.Акулёнак, 
Л.Алексютовіч, Л.Барадулька, В .Вара- 
новіч, А .В араб ’ёў, Ю .Васілюк, В.Гая- 
вая, В.Дарнеў, С.Дрэчын, М.Дубінін, 
М.Дудчанка, В.Ж ыльцоў, Н.Залеўская, 
Ч.Клячко, М.Лесагор, Л.Ляшэнка, А.Мя- 
цельская, В.Папоў, В.Партной. А.Ры- 
бальчанка, В.Сакапоў, П.Свярдлоў, І.Се- 
рыкаў, І.Смірноў, I.Хворает, М.Цурка- 
наў, Г.Чорны, Я.Ш топ і інш.

У апошнія дзесяцігоддзі традыц. ха- 
рэаграфічную спадчыну беларусаў дас- 
ледавалі аддзел харэаграфічнага мас- 
тацтва Рэсп. навук.-метадычнага цэнтра 
культуры Мін-ва культуры Беларусі, 
галіновая навук.-даследчая лабарато- 
рыя бел. танц. творчасці М інскага ін-та 
культуры (А .Варламаў, С.Гуткоўская, 
Г.Каляда, С.Клімовіч, Ю .Чурко і інш.), 
з пачатку 1990-х г. —  лабараторыя тра
дыц. мастацтва Бел. дзярж. ін-та пра- 
блем культуры (М .Козенка), а таксама 
абласныя і раённыя цэнтры культуры 
рэспублікі.

Д а аўтэнтычнага танц. фальклору 
звяртаю цца харэаграфічныя калектывы 
Беларусі, бел. дыяспары за яе межамі. 
Асновам бел. нар. танца навучаюць у 
дзіцячых харэаграфічных школах, ш ко
лах мастацтваў, у этнашколах. Як асоб- 
ную дысцыпліну бел. нар. танец выву- 
чаюць у бел. ун-це культуры і мастац- 
тваў, пед. ун-це імя М .Танка, у сярэдніх 
спец. навуч. установах культуры і м ас
тацтва.

На Беларусі праводзяцца традыц. 
рэсп. фестывалі нар. танца «Беларуская 
полька» (г. Чачэрск; 1993. 1994, 1996, 
1999— 2000), рэгіянальныя фестывалі 
фалькл. мастацтва, у т .л. «Берагіня» 
(г.п. Акцябрскі; 1999, 2000— 2001; з 
2004 —  рэсп.), «М ядоцкі край і яго та- 
ленты» (в. М ётча Барысаўскага р-на; 
1997, 2001), а  таксама рэсп. фестывалі 
бел. нар. танца «Палескі карагод» (пе- 
рыядычна —  міжнар.; г. Пінск, з 1991), 
«П ярэзвы » (г. Бабруйск, 1992) і інш.

Пра бел. харэаграфічны фальклор 
зняты фільмы «Столінскія карагоды. 

танцы, скокі» (1990), «Чачэрскі куфэ- 
рак» (1991). «К арагод» (1995), «У  свя- 
тыя вечары на Каляды» (1996) і інш., а 
таксама больш за 30 танц. фалькл. тэ- 
лепраграм з цыкла «Радавод» (1991—  
2000).

Касцюмы для калектываў нар. танца 
вы рабляю ць маст.-эксперым. тэатр. 
камбінат, маст.-вытв. камбінат Бел. са- 
ю за тэатр. дзеячаў, навук.-вытв. рэсп. 
унітарнае прадпрыемства «Скарбніца», 
спецыялізаваныя атэлье ў абл. цэнтрах, 
прыватныя вытв. майстэрні і інш. па эс- 
кізах мастакоў А.Александровіч, Л.Ба- 
разны, І.Булгакавай, A. і Н. Бяловай, 
А.Казловай, С.Кошавай, Н.Мядзвед- 
скай, Ю .Піскуна, М .Раманюка, Л.Рулё- 
вай, Т.Ш эпет, Г.Ю рэвіч, А .Ю р'евай і 
інш.

Jlim:. Беларускае народнае дойлідства. 
Мн., 1973; Я к і м о в і ч Ю .А. Драўлянае 
дойлідства Беларускага Палесся X V II— X IX  
стст. Мн., 1979; Т р а ц е в с к и й  В .В . Йс-

тория архитектуры народного ж илищ а Бело
руссии. М н., 1989; Л о к о т  к о А.И. Бело
русское народное зодчество: середина
X IX — X X  в. Мн,, 1991; С е р г а ч е в  С.А. 
Белорусское народное зодчество. М н., 1992; 
Л а б а ч э у с к а я  В. Зберагаючы сама- 
бытнасць: 3 гісторыі нар м астацтва і про- 
мыслаў Беларусі. М н., 1998; С а х у т а  
Я  Народнае м астацтва Беларусі. М н., 1997; 
Беларускія народныя песні / Запіс Р .Ш ир
мы. Т. 1— 4. Мн., 1959— 76; М у х а р и н -  
с к а я Л.С. Белорусская народная партизан
ская песня: 1941— 1945. Мн., 1968; Антало- 
гія беларускай народнай песні. 2 выд. Мн., 
1975; Б л а т  о в В.И . Песни восточно-сла
вянской общ ности. Мн., 1977; М у х а -  
р и н с к а я Л.С. Белорусские народные 
песни: Ист. развитие: (Очерки). Мн., 1977; 
М о ж  е й к о 3 Я. Календарно-песенная 
культура Белоруссии: О пы т системно-типол. 
исслед. М н., 1985; Я е ж. Песні Беларускага 
П аазер'я. М н., 1981; Я е ж. Песни Белорус
ского Полесья. Вып. 1— 2. М.. 1983— 1984; 
Х о р н б о с т е л ь  Э .М ., З а к с  К. Систе
матика музы кальны х инструментов // На
родные музыкальные инструменты и ин
струментальная музыка. М., 1987; Н а з і -  
н а 1.Дз. Беларускія народныя музычныя ін- 
струменты. Мн., 1997; Я е  ж. Становление и 
развитие белорусского этноинструментове- 
дения как специальной научной дисципли
ны // Белорусская этномузыкология: очерки 
истории (X IX — X X  вв.). Мн., 1997; В а р -  
ф а л а м е е в а  Т.Б. Песні Беларускага Па- 
нямоння. Мн., 1998; М а ж э й к а  З.Я., 
В а р ф а л а м е е в а  Т.Б. Песні Беларуска
га Падняпроуя. Мн., 1999; Г  р е б е  и щ и -  
к о в  С.М . Белорусская народно-сценическая 
хореография. Мн., 1976; Х в о р о с т  И.М. 
Белорусские танцы. М н., 1977; А л е к с ю -  
т  о в и ч Л.К. Белорусские народные танцы, 

хороводы, игры. Мн., 1978; Я е ж Беларус- 
кія народныя полькі. М н., 1995; Танцы  Ус- 
ходняга Палесся. Мн., 1987; Беларускі тан
цевальны фальклор на самадзейнай ецэне. 
Мн., 1990; Ч у р к о Ю .М . Белорусский хо
реографический фольклор. Мн., 1990; К о 
з е  н к а М .А. Лексіка беларускага народна- 
сцэнічнага танца. Ч. 1. Мн., 1993; Танцы  Ян- 
кі Хвораста. Мн., 1994. М.А.Козенка.

АРХІТЭКТУРА I ГОРАДАБУДАУНІЦТВА

СТАРАЖЫТНЫ ГОРАД. Д а най- 
больш стараж. паселішчаў на тэр. Бела- 
русі належаць выяўленыя ў Падняпроўі 
рэшткі верхнепалеалітычных (24— 20-е 
тыс. да н.э.) жытлаў з выкарыстаннем 
касцей маманта каля вёсак Бердыж Ча
чэрскага і Ю равічы  К ал ін к авіц к ага  
р-наў. У жалезным веку (з 7 ст. да н.э.) 
насельніцтва жыло на гарадзішчах (ці 
выкарыстоўвала іх як сховішчы для на- 
вакольных паселішчаў); да наш ага часу 
на Беларусі захавалася больш за тысячу 
такіх гарадзішчаў. Першыя ўласна га- 
рады вырасталі з родаплемянных (По- 
лацк, Гомель, Тураў) ці абарончых

(Брэст, Мінск) цэнтраў. Яны ўяўлялі са
бой умацаванае (агароджанае, адсюль 
назва «град», «горад») паселішча, якое 
нярэдка ўзнікала на месцах гарадзішчаў 
жалезнага веку (Полацк, Мінск). Мно- 
гія гарады з ’яўляліся гандл. і рэліг. цэн- 
трамі. Пасля прыняцця хры сціянства 
тут часам на месцы язычніцкіх капі- 
шчаў узнікалі першыя драўляныя, а 
пазней і мураваныя храмы. Ядром ста
раж. горада было ўмацаванне (дзядзі- 
нец), якое найчасцей размяшчалася на 
ўзвышаным месцы, на беразе возера ці 
ракі, на скрыжаванні гандл. шляхоў. Да 
дзядзінца прылягала ўмацаванае паселі-

шча, т.зв. вакольны горад, у якім жылі 
гандляры, рамеснікі. Паводле такога 
прынцыпу фарміраваліся Полацк, Ту- 
раў, Мінск, Пінск і інш. гарады. Разам з 
хрысціянствам у буд-ве пашыраўся ві- 
зантыйскі ўплыў, у 9— 10 ст. прасочва- 
юцца таксама арабскія і скандынаўскія 
ўплывы. У 11 ст. з ’ явіліся новыя буд. 
матэрыялы: плінфа, плітка для падлогі, 
вапна, цамянка, аконнае шкло, свінцо- 
выя лісты для пакрыцця дахаў.

У п е р ы я д  у д з е л ь н ы х  
к н я с т в а ў  (11 —  1-я пал. 13 ст.) га
рады ўзнікалі пераважна як гандл.-ра- 
месныя цэнтры сярод вясковай акругі

(Слуцк, Клецк і інш.). 3 часам усклад- 
нялася іх тапаграфічная структура: дзя- 
дзінец (часам з асобным княжацкім 
дваром), вакольны горад, пасад ці прад- 
месце, гарадскі курганны ці бескурган- 
ны некропаль, загарадныя манастыры і 
наваколле. На княжацкіх дварах, на 
дзядзінцах Полацка, Гродна і Смален- 
ска будавалі 2-павярховыя каменныя 
палацы (хорамы). Гарады развіваліся 
пераважна на аснове радыяльна-кальца- 
вой ці радыяльна-веернай планіроўкі. 3 

ростам заходнееўрапейскага, візантый- 
скага і кіеўскага імпарту адбывалася 
пранікненне навацый у матэрыяльную 
культуру гарадоў Беларусі, што прасоч- 
ваецца ў інжынерна-фартыфікацыйнай 
справе і культавай архітэктуры. Гэта 
трывалыя канструкцьй абарончых збу- 
даванняў у Віцебску, Мінску, Полацку і 
Гродне (напр., дзядзінец стараж. Грод
на быў умацаваны каменнымі абарон- 
чымі сценамі вышынёй д а 5 м), а так- 
сама спроба збудаваць з дапамогай 
польскіх майстроў каменны храм у 
Мінску. У 13 ст. будавалі ш м ат’ярус- 
ныя прамавугольныя ці круглыя ў пла
не мураваныя вежы-данжоны —  «стаў- 
пы» (Камянец, Навагрудак, Гродна, 
Брэст, Тураў).

Г о р а д а  б у д а ў н і ц т в  а э п о -  
х і  В К Л. У 13— 14 ст. адбывалася 
творчая перапрацоўка ўсходнеславян- 
скіх і візантыйскіх традыцый. Пашы- 
рэнне і развіццё гэтых традыцый пра- 
цягвалася на тэр. Беларусі і Украіны, а 
таксам а яны інтэнсіўна пранікалі на 
землі, заселеныя баптамі, дзе бурна раз- 
віваліся гарады і ўзнік феномен новай 
гарадской культуры. Н а землях права- 
слаўных беларусаў і язычнікаў літоўцаў 
апрача храмаў узнікалі шматлікія пра- 
васлаўныя манастыры і каталіцкія 
кляштары. Пасля Крэўскай уніі 1385 на 
тэр. ВКЛ пачалі пранікаць і пашырацца 
традыцыі заходнееўрапейскай каталіц- 
кай культуры. У 14 —  пач. 17 ст. яе 
асяродкамі сталі Віцебск, Мсціслаў, 
О рш а і Смаленск. У 14— 15 ст. на тэр. 
зах. і цэнтр. Беларусі пабудаваны пер- 
шыя драўляныя мячэці і сінагогі ў мес- 
цах кампактнага рассялення татараў і 
яўрэяў. Пасля Грунвальдскай бітвы 
1410, калі знікла крыжацкая пагроза, 
гарадская культура ВКЛ канчаткова 
стала фарміравацца як неад’емная час- 
тка заходнееўрапейскай цывілізацыі. У 
гэты час пашыралася магдэбургскае 
права, таму адм. цэнтр горада паступо- 
ва перамясціўся на рыначную плошчу, 
дзе ставілі ратушу (Віцебск, Чачэрск, 
Слонім, Мінск і інш.), часам у комплек
се з гандл. радамі (Нясвіж). Часта за-

хоўвалася суіснаванне двух цэнтраў га- 
радскога жыцця: княжацкая рэзідэнцыя 
на гарадскім (звычайна верхнім) замку 
і ратуш а з гарадскім магістратам і ры- 
начнай плошчай. Для гэтага часу харак
терна з ’яўленне мястэчкаў як прамеж- 
кавай формы паселішчаў паміж гора- 
дам (местам) і вялікім сялом. Пры мяс- 
тэчках будаваліся мураваныя замкі ты 
лу кастэляў (Крэва Смаргонскага р-на, 
Ліда). Пашырыліся новыя буд. матэры- 
ялы —  буйнапамерная тоўстая цэгла і 
керамічная дахоўка, якія наблізілі тэх- 
ніку будаўніцтва да заходнееўрапейскіх 
узораў. 3 паяўленнем гармат ранейшыя 
мураваныя і драўляныя замкі перабу- 
доўвалі з улікам выкарыстання агня- 
стрэльнай зброі (Гродна, Ліда, М ір). 3
15 ст. пашырыўся стыль готыкі. Яе 
ўзор —  Троіцкі касцёл у в. Ішкалдзь 
Баранавіцкага р-на: мураваны храм 
зальнага тыпу, асноўны аб ’ём якога 
накрыты высокім 2-схільным дахам са 
стромкімі шчы тамі на тарцах. Яго плас- 
тычныя ступеньчатыя шчыт і контр
форсы  на гал. фасадзе аздоблены 
плоскімі нішамі; нефы асноўнага аб ’ё- 
му перакрыты крыжовымі скляпеннямі, 
апсіда —  зорчатым нервюрным. Да 
найб. значных храмаў абарончага тыпу 
належаць цэрквы-крэпасці ў вёсках 
Сынковічы Зэльвенскага і М ураванка 
Ш чучынскага р-наў. Сынковіцкая цар- 
ква (канец 15 —  пач. 16 ст.) —  3-нефа- 
вы 4-стаўповы 3-апсідны мураваны 
зальны храм (у плане перакошаны пра- 
мавугольнік), па вуглах фланкіраваны 4 
баявымі вежамі (з захаду гранёныя, з 
усходу круглыя) з цаглянымі вітымі 
ўсходамі ўнутры. Па верее сцен прахо- 
дзіць пояс машыкуляў, дах 2-схільны, з 
вострымі тарцовымі шчытамі. Мура- 
ванкаўская царква (другая памылковая 
назва —  Маламажэйкаўская; пач. 16 
ст.) —  4-стаўповае збудаванне зальнага 
тыпу (у плане прамавугольнік, блізкі да 
квадрата), заверш анае 2-схільным да
хам са шчытамі на тарцах, з паўцыр- 
кульнай апсідай і 4 круглымі вуглавымі 
вежамі. Абарончы характар мелі Бары- 
саглебская царква ў Навагрудку (пач.
16 ст.), кальвінскі збор у Заслаўі (2-я 
пал. 16 ст. —  пач. 17 ст.), сінагога ў Бы- 
хаве (пач. 17 ст.), а  таксама некаторыя 
жылыя дамы, вежы-званіцы, брамы і 
ратуш ы. Тэр. кальвінскага зборў ў 
мяст. Койданава (цяпер г. Дзяржынск; 
пач. 17 ст.) была ўмацавана мураванай 
сцяной з 9 круглымі ў плане 2-ярусны- 
мі абарончымі вежамі. Манументальна- 
кампактныя аб ’ёмы храмаў, умацава- 
ныя контрфорсамі, кантраставалі з вы- 
сокімі яруснымі вертыкальнымі вежа- 
мі: касцёлы ў вёсках Гнезна Ваўкавы с- 
кага (каля 1524), Дзераўная Стаўбцоў- 
скага (1-я пал. 17 ст.) р-наў. У 15 —

пач. 17 ст. развіццё архітэктуры і гора- 
дабудаўніцтва В К Л  характарызуецца 
росквітам і агульнымі тэндэнцыямі, 
якія маюць выразнае заходнееўрапей- 
скае паходжанне. 3 эпохай Адраджэння 
(Рэнесанс) звязаны спробы комплекс- 
най рэканструкцыі гарадоў на аснове 
рэгулярнага плана, які формамі наблі- 
жаўся да прамавугольніка, авала, паў- 
авала (Нясвіж, Быхаў, Слуцк). Цэнтрам 
кампазіцыі горада была плошча з рату- 
шай і храмамі. Напачатку рысы стылю 
рэнесанс спалучаліся з элементамі го- 
тыкі. Свецкая і культавая архітэктура 
паступова страчвала абарончыя рысы, 
набывала аркадныя галерэі (палац у Ра- 
гачове, 2-я пал. 16 ст.); з ’явіліся храмы- 
ратонды з купалам (кальвінскі збор у 
Смаргоні, сярэдзіна 16 ст.), вежы набы- 
лі дэкаратыўнае аздабленне. Інтэр’еры 
ўпрыгожвалі разнымі алтарамі, скля- 
пенні —  ляпнымі нервюрамі (храмы ў 
вёсках Чарнаўчыцы Брэсцкага, В іш нева 
Валожынскага р-наў). Драўляныя ву- 
лічныя маставыя замяняліся каменны- 
мі, брукаванымі. У цэнтрах гарадоў з ’я- 
віліся першыя цагляныя жылыя будын- 
кі. Рамеснікі і гандляры будавалі дамы 
фахверкавага тыпу («прускі мур»), про- 
стыя гараджане, як і сяляне —  аднака- 
мерныя «курныя хаты » або 2- ці 3-ка- 
мерныя з прыбудаваным хлявом. Па- 
шырэнне атрымалі феад. рэзідэнцыі: 
замкі ў вёсках Геранёны Іўеўскага (ка
нец 15 —  пач. 16 ст.), Смаляны Аршан- 
скага (да 1626) р-наў і інш. Д а 16 ст. бу- 
давалі пераважна драўляныя замкі, якія 
складаліся з гародняў, са ш м ат’ярусны- 
мі вежамі (Полацк, Орша, Магілёў), 
пазней —  муравана-драўляныя. Пад уп- 
лывам фартыфікацыйнага дойлідства 
Італіі з 2-й пал. 16 ст. пашырылася буд- 
ва ўмацаванняў бастыённай сістэмы 
(Заслаўе, Нясвіж). Сярод унікальных 
манументальных ансамбляў —  5-вежа- 
вы мураваны замак з палацам у Міры, 
пабудаваны ў пач. 16 ст. з рысамі готы- 
кі і рэнесансу. Напачатку замак быў 
мураванай крэпасцю, абнесенай аба- 
рончымі сценамі з 5-яруснымі вежамі 
па вуглах; пасярэдзіне размяшчалася 
пятая, 6-ярусная вежа-брама, якая мела 
герсу і пад’ёмны мост. Замак быў аб- 
кружаны землянымі валамі вышынёй 
каля 10 м і ровам з вадой. У 1580— 90-я 
г. комплекс перабудаваны пад княжац-

кую рэзідэнцыю. Д а паўд. і ўсх. сцен 
прыбудаваны 3-павярховы палац. На 
працягу існавання замак неаднойчы 
быў аб ’ектам аблог і штурмаў, моцна 
пашкоджаны. 3 1983 вядзецца яго рэс- 
таўрацыя. Мірскі замкава-паркавы ком
плекс Ю Н ЕСК А  аднесены да вышэй- 
шай катэгорыі помнікаў сусветнай 
культуры (1994) і ўключаны ў спіс С ус
ветнай спадчыны (2000).

